MAKUC GAE

Papia irec mannao makuc gae 5 fokac. Gae wiac i mo piczi hefuawec | mi mana
sanankehuc zinuc sawa manangopenen: Porofete Jeremiazi Babilonia nic jane rasi
fisira Judanic jopahuc Jerusalem hae hetatiera nic nokac 3ikare nafocne bacjopa
rapie hae sesucko mu mamakuc ehuc juwec. A papia mannaoc Jerusalem hae heroc
qéropiekicne irec busaqoc dan bocjaha fokacte & dan izi Jeremiare dan hawari jaha
ekacte 3inuc muengopenen: Jeremia eki hacne he qéren ewec. 3anpe-ticne ine
jambomac papia mapgnao basapgopenern. Gae wiac i Judanic 34hec juwefumbig jane
Jerusalem hae tatiewec irec manasuhuc sowa juju homban-jenicko hejumbien a
wose jumbien.

Papia mannao makuc gae 5 fokac ine keczinuc:

Gae 1. Jerustaem hae e hozec inucne era ki busaqoc faio juhuc makuc bawec.

E sesuctac fuara foha moczi moc irec busdqoc mi manacnewecte babamiripte

boc ‘ecneha Anutu wira wawasic ecnewec.

Gae 2. Anutu e tiri kimbep-ticne Judapic & Jerusalem hae jagere faio honkehuc

okacne jareme juju-jenic omaeme rasi jane mu &ke sisic ejarepie Wofun mu

wawasic ecneninte irec danp fokac.

Gae 3. Anuture gicguru janerao 3ic busaqoc & aki anonoc mamac fuaekac irec
- dan. Erad man babérisie & Wofung mumutepke irec dan i fokac wac.

Gae 4. Judanic janerao wiac bugagénducnehec fuawec, & Jerusalem omatac

fuawec irec makuc gae hasine.

Gae 5. Kikefun e Wofunzi buuruc-ticnere era bafickeme Jerusalem hae mocwac

fuaocte Wofun wira wawasic ecnekac.

Jerusalem hae sesuctacko makuc  bakac

1 Jei, hae keci nic nokac jane fusucmara nembin
i weninuc era ninip siareren fuawec fokac? )
E méréc jaha picne nicne janere nondenko kacqene neweczi
hozec igucne ewec,
& haene haene irec fekicne neweczi kinap qaga ewec i!

2E pafeo maretec kiohuc juha
3aneuc-ticne sake gicmupnao wahahuc domakac.
Jorocfac-ticne sasawa janeraonec moczi
mu bamirinp moc mi ecneekac.
Agofac-ticne jane e furu jaha behera
résifac-ticne embin jungopien.

*Juda maren rune jane 3ara 3apa faio fehuc
kinan gaga erad kapacwaruo rambip;
era nicne nicne janere nondenko hahankehuc juengopien,
eme fific gugurin faio juhapie fisi-jarehuc japec-jopaengopien.

‘Zionte hata i qoroc hewec fokac
i pic moczi moc hombante era ira rac warec
mocwéac mi eengopien irec.
Hae sakore motac mimip sasawa i ima bakicne méac fokac;
ehame taha bapafac-ticne kio owa engopien
& naru zenonfac-ticne jane busagoc hawari domangopien;
hae e makuc bakac hacne.

* Kisafac-ticne jane pepec penaron ehuc jungopien,
rasifac-ticne jane bubian manangopien,
i Wofunzi saqocne-ticne bocjahare era zara harin bafuacnewecte;
naru motecfac-ticne jane fific gugurinfac-jenic
janere maio kapacwaruo bacjopa rakicne.

8 Zion ota-ticnere 3ane rara bian i omae-farewec.
Fekicnefac-ticne jane kate bulimakaozi
kecqan basaengopien irec sac;
era japec-jopaengopien janere maio
docke betan ehuc wiseengopien.

7 Jerusalem e juwicnaonectear; wiac bianne focne warehuc juwec
irec fific gugurin & zara harin damen-ticnao manasuekac.
Dic nokacfacne jane kisafac-ticne janere meo fera
bafic basapie rasi jane hone sungin ecnehuc
sisipiric-ticnere mu ruruc ecnembin.

8 Jerusalem hae e saqocne boc bawecte mamakacne ewec;
eme marac jaha muac baafec ecnembinzi
minecgac qaisockengopien,
i biuctac-ticne honembinte.
E jahacne ine kio uu ehuc 3ane mai-ticne basonkekac.

? Dagi-ticne i wanaghec,
e 3ahec wiac fuacneocmu irec mi manasuwec; -
irec waha qawec i hahawicne jamban,
ehame moczi moc mi bamiripkeha 3ipuc mukac: "
“O Wofun, rasizi sanankera zeri ekacte 3ara harin-nane
honec me!”

'* Rasizi boren zepan-ticne rofareocte mene sicnewec;
jambomac, nicne nicne jape tiri ufun-ticnao
razipie honec-jopawec,

i gore kikefupko mi zuhuckeninte
aka hejaremen jape hacne.

" Necjucfac-ticne sasawa jane kio huse ehuc nand basangopien;
ehuc hamo sipiric engipinte boren wiac furi sako-jenic
nanare raehuc 3inuc muengopien:
“O Wofun, go 3ane fitec wahame honecnuzemec
no qaisocnukicne hacne!”

12“Nowarungopien sasawa none wemocte busédqoc moc mi
mana-narengopien?
None 3ane fipie wareme honecnunip!
Wofunzi kimben séko-ticnere damenko batinnume 3aic
fua-nareme manakopac,
3aic igucne gope moc manambip me?

13“E faickonec 3ocbarun tunkeme wahara siec-naneo raziwec.
E kike-nanere bitin raewec,
eme izi kicnume rarape randinkera waha gapo;
e ima bacnume damen sac huc 3zaicko fohuc juekopac hacne.

4“Qaqatara-nane gatureme tagi-nane ewec;
e jahacne mezi basanankewec;
era fai-naneo raeme fokac.
Eki badocnume tapiri-nane weagkewec;
Wofun e pic baipiec-jopaekopac jagere meo raecnuwec hacne.
1s“Wofup e gac momorifdc-nane jumbip
jane gaisoc-jopa-farewec;
eki hacne nicmotecfac-nane sipiric-jopaocte
rasi hetuman-jopame fisimbip.
Wofun e wain handanne ate pisickeengopien
irec sac Judare ota zepon ate pisickewec.

16“No irec hacne kiohuc jukopac,
4 3aneuc-nane bocjaha wahahuc domakac.
Babamirin-nane e mannane basanankeocte
tapiri focnekaczi taicko jukac; _
naru motecfac-nane sipiric-jopakicne,
rasizi sanankewec hacne.” .

7Zion e meticne sicnekac,
mac babamirig-ticne ine moc mi jukac,
Wofun e nic rarec rarec jange Jakobo
rasi ecneninte mujarewec;
ehame Jerusalem e japere rJondeero wiac mamakacne ewec.

s“Wofun e wiac enareme sackewec,
no micdan-ticne qatarahuc jupo irec.
Nic gurune gurune gone mananin,
ehuc 33ic manakopac i honenin!
Nic nokac socqarifac-nane jane képacwéruo bacjopa rakicne.

1*“No jorocfac-nane wira-jarepo, jane ine eatucnumbin.
Taha bapafac-nane & sonanfac-nane jane juju-jepic fuaocte
nana opare babasa gie baku
mi haeo hamo sipiric enzepien i!

2040 Wofun, go honecnuc,
no hahawic bakopac &4 bunane herickekac.

No mangrapngenhec jupo,

irec mannaneo 3aic sereren fuawec fokac
Hae 3onao-3ika, 4 ficmangko ine huc hamoc,-
wiac izi naru motecfac-nane rocjopakac. -

#'“No 3inuc kio huse epe manambin: ‘No babamirin-nane arictac!’
Kisafac-nane jape 3ara 3apa-nanere bipe mana—farembuj,
era go gahac mutec fua-narewec
irec bubiang:manambinp wac.
irec damen moc bamen i gokizia mutec fuame
jane nore sac jaha enzepien.

22“‘Eebapa-jenic hehesicne sasawa i gore maio tanipkezejec.
Eme gaqatara-nane sasawa irec okacne bazu-naremen
inuc jaha jane bazu-jarezemec.
Huhuse-nane i hahawicne eha bu heheric enarekac.” -

Zion 3ara harig-ticne i Woﬁu)zi mume fuacnewec

2 Jei, WofurJ e aaric manahuc Zionte otad dapac mapnao raewec i!
E Israe"3ai 3on30r3 -ticne boc fera fowec i game wahawec,
e aaric damen-ticnao aatesin-ticnere moc mi manasuwec.

*Wofun e Jakobore pene hae irec busadgoc moc mi manahuc furu
jaha ima bawec.
E aaric manahuc Juda ota-ticnere ficsanan
heroc garopiewec;
e uuman-jenic ima bahuc
gurin bapafacne hetapaic-jopame
rufeo waha qapie 3ane bine-jenic omaewec.

*E aaric sako manahuc Israe tapiri-ticne bawahawec,
ehuc rasi fisipie nicfacne mi bafic- jopaocte
mefare-ticne sakarewec;
30C rugepene 3ahuc neratiera
wiac rarec rarec 3asenke-fareekac,
30c inucne Jakobore kikefunko raeme zawec.

‘E rasi inucne tepe-ticne &parehuc
mefare-ticnezi sisipiric gie baocte domawec;
e Ziogte ota ere-qoruc bozeo wiac hawari biap fowec |
imacke-farewec,
ehuc aaric-ticne zocbarug ipucne honkecnewec.

*Wofun e rasi inucne era Israe basirowewec;
e erific-ticne ima bafarewec
a ficsanan-ticne heroc garopie-farewec;
ehuc mume Juda ota-ticnere faio
ki busaqoc a 3ara hérig bocjaha fewec.

®E boze-ticne i gie ipucne sipirickehuc

tutuman hae-ticne imackewec;

Wofunzi gie-ticne bahame

Zionko homban & sabata irec ninikec fuawec,

ehame kimben aaricko picwofun & taha bapa behec-jopawec.

7Wofun e alata-ticne gaisockehuc behewec
a tirific-ticne hone sungin ecnewec,
ehuc Zion erific-ticnere qanasac i rasi janere meo raewec.
Eme lIsrae jane hombanko Wofunte tiri ufunko fanagke jumbien
ir6¢ sac rasi jane ojowa sako embin. :

*Wofun e Zion ota-ticnere qanasac ima baocte mupankewec;
e mucséac farehuc ma bawec,
ehuc meticnezi sisipiric gie baocte manacnewec,
e 3zae 4 qanasac jahe makuc banicte mujactewec;
eme 3i busagocnehec foekopirec. .

s Motac sako-ticnezi maregmangko huwec,
e aen babasanarn-ticne sipirickerd qazuwec;
nicwofun & fekicnefac-ticne
jape picne nicne japere nondenko batatiec-jopakicne;
sacmutac dante sacko wiac ebac ee | omaewec,
4 porofetefac-ticne jane Wofuntaonec dan fuame
hone manac ee i wac arictac ewec.

10 Zion ota-ticnere kdcqenefac jane mac fasaera marepgko peengopien;
jane zafe ruahuc maten qonankeengopien;
Jerusalemte nokac 3enon jane gizec-jenic
marenko hetutuckera neengopien.

' No kiohuc jukuhape 3ane-nane 3aicnukac
a hobu-nane fauckezo ekac.
Nicfac-nane janere ota ere 3ara harigte era
bu heheric enarekac,
i qie & hata jujune jane hae 30nao hamo betan eengopien irec.

2 jane 3ipuc muhuc nengocfac-jenic wasic-jopaengopien:
“Nana opa weni?”
Jape inuc muhuc nic 3apé jopakicne
irec sac hae zonao betankeengopien,
eme nengocfac-jenic jane amec-jopa rahapie
hamoengopien hacne.

130 Jerusalemte otd, no weninuc erad dopecguhuc
gore dan mupemu me mohec sac hecgupemu?
O nokac 3enon, Zionte ota,
go mohec sac hecguhuc bamiringupemu?
Manakic, 3ara 3apage i hawec séko inucne,
irec mo npiczi sacne bapianguocmu?

14 porofetefacge jane findandan burecne

& racne hone manac era mufua-garembin,
ehuc kigtofage hesonkehuc wiac. hahawicne
aka mi hecnembin;

aricne, jange gqangecdan burecne

& eeatuc dan hone manac era
mufua-garembin hacne.

s Hatao gowaruhuc honecguengopien sac
me pocpoc qagareengopien;
jane Jerusalem ota-ticne go mu ake sisic egarehuc
gizec fofotaric eengopien, ehuc muengopien,
“Hae keren bian & maren sako maren
irec bubian babafua mugareengopien,
hae go hacne me?”

s Rasifacge sasawa jape maretec sopecguengopien,
ehuc mu ake sisic erd mic kiki aric Kihuc
3ipuc muengopien: “Nane e ima bamben!
la, nane damen i fuaocte enare jujec,
eme 3i maic-napome honengopenen hacne!”

"Wofun e maname fowec i hacne farine bafuawec,
e marac sasac jaha upsawan dap mufuawec i mume denkewec;
ehame busagoc moc mi manahuc ima gie bawec;
e rasifacge bafic-jopame gore bubian manambin
era kisafacge janere tapiri bafewec.

80 Zionte ota, go hahapne bahuc Wofup wasickec!
Ehuc nafeo mecne 30anko mecne kiotecne
3aneucge bocjaha wahahuc domazejec!

Go kigie bakutec zane handange barupkezejec.

* Go nafeo faharera ruc bapa damen maickeocmu sac
wira wawasic ezemec,
ehuc Wofunte maio mangere funne opa igucne hopkezemec.
Naru motecfacge hae zopa tuturugne tuturupgne
ira nanare hamo sipiric eepgopien
janere era mege erao sicnezemec.

200 Wofun, go 3ane fira honect!
Go mo ngic mo wiac igucne ecnemen?
Me nokac jane qiefac-jepgic rocjopara
hone main ejareengopien,
jane nacjopanipte mukic me?
Me taha bapa & porofete jane Wofunte furuficko
gahamoc-jopaninte mukic me?

2 Hae zonao npic socqari & nicqizec jane rufeo forangopien;
naru zenon a nicmotecfac-nane jane 3ikare nana embin;
go kimberp damengao gahamoc-jopamer),
busagoc moc mi mana-jarehuc gqa hefauc ejaremen hécne.

22 Go rarec rarec rasifac-nane jane homban mocte era

fifisine tinac hefarec-jopamen;

eme Wofun gore kimben damen ira moczi moc wiserd mi juwec.
Me faio bacjopa jupo & hone main ejarehape sokambin

jane hacne rasizi gamiziec-jopawec.

Zion e Wofunzi buuruc-ticnere era bafickeocte mamanac juwec

3

-Anutu e kimben-ticnere kacbinzi 3ara 34pa bafuawec

i nic norao hacne.

2E zoqac ehuc dundapacko jowacnume razipo.
3 Jambomac, e 30an zora hariera meticne bafaharehuc nuekac.

“E sahac biuc-nane ecneme hamo qanac ewec,

ehame siec-nane gazu-farewec.

$E mume wiac hatane a 3ara harigzi somagnura fowec.
$E marac jaha hamombin

jane inucne dapacko jupemura raecnuwec.

’E orannuhuc ganasac bawecte wisezore eipieekopac;

e aen ningin pemacne qanareme huwec.

®No wira wawasic ehape

e sifu nunumu-nane mana takireekac.

°E gana sakozi hata-nane hebazickewec,

ehuc hatagan-nane hezickeme sifuckewec.

1°E kate qowi mimicnezi ruc baekac

a laionzi sonsonko foekac irec sac enareekac.

" E gac gasoric epemura enarewec,

era kisuc gasucnuhuc omaecnuwec.

2E tepe motec-ticne gurutucko herd

aparehuc ma bacnuwec.

13E tepe motec-ticnezi buhandan-naneo murucnuwec.
'“Eme nicne nicne jane mana wahacnuhuc gawie-nareengopien,

ehuc 30an sac norao iticnehuc
mu gaqin gae heengopien.

'S E wiac hatanezi bafusecnuwec,

ehuc opa hata qingginne gumecnuwec.

s Eki enareme micsiec-nane qana handanko kizu-farepo,

ehuc menezi zafeo bandunnuwec.

'7E man gaqatac-nanere wama nowac rowecte

juju bian-nane omaewec.

'* Eme mupo, “Wofuntaonec tapiri-nane i omaewec,

a erao roweckehuc juju-nane i arictac ewec.”

'*No 3ara zapa faio qafec gawahac juekopac

gumecnumen irec mamac.

20 Man qaqatac-nanezi damen sac irec manasuekac, -
ehuc dundun dadape foekac.

21 No ine irec manatac qatac ehuc wonckeekopac

22Wofunte aki anonoc mi omaeekac,
a buuruc-ticne i tatara tamiric.

231 hae fureocmu sac qaricnezi qaricne fua raekac, .
go era-eesanange fekicne.

24 Mannanezi mukac, “Wofun e boreg nane
irec no ere mamanac jupemu.’

s Wofunte wonec juhuc manzi wira basac ecneengopien
jane bubian qajareekac.

2% Ninigkera wonec juju i wiac fari bian,
Wofunte babapian i hacne woneckezo.

27f}ic moc e motec-ticnao tagi deocmu,
izi wiac fari biap jaha eocmu.

28\Wofunzi tagi gawenao raecneme kihamoha
sifu ninipkerd bucmac-ticne nezejec.
22 Wandocko maku erad pezejec,
ehame bafic moc fuacneocmu mecne.
3 Mauc-ticne 3ika qaga sicnecnezejec,
ehuc mimi fainao feme kindup bandug juze;ec

3] zigucte ezejec: Bebehe sanan i Wofuptao mi fokac.
32 Aki anonoc-ticne i guru fufusuc fokacte

nic moc bazaickeku sifu harierd jaupkeocmu.
33 E puafec jaha marengpic wiac bugaganducne

a busagocnehec mi bafua-jareekac.

34 Maren sac kapacwaru pic kikezi atec-jopa-farenipmu,
*me Femicne ere maio nic mocte dan musifuckeninmu,
% me dangieo pic mocte dan muhasickeninmu

i Wofunzi moc mi honeocmu me?

37 Mo npiczi Wofun e mi mutacneha
wiac moc fuaocte muocmu?

3 Me wiac saqocne a bianne
i Femicnezi mume mi fuaekac me?

3 Nic e marenko juhuc wemo wiacte mu kéaron eekac?
E jahacne sadgocnere maname séqoreoc me!

“ Napac juju & eebapa-nanec ba eséic ecnehuc
fupne-nanec mana jangenkera Wofugtao risienan.

“Wofun sambanko jukac erao magnégec sasehuc
menanec bafepnenan!

“2“Nane behecgura qaqatara bafuamben,
irec go kinpnapec i mi batdmiremen.

3:42

““Go kimbenzi zikage eme japec-ndpomen,

ehuc busagoc moc mi mana-narehuc gahamoc-napomer.
44 Go karorac mannao sonkerd juhantecne

nunumu-naneczi gorao sacne moc mi hefé fisiwec.
s Goki enaretecne nic gurune gurune janere nondenko

jawa rasa ipucne erd mamakacne emben.

s “Ragifac-nanec sasawa jage musorin-ndpohuc juengopien.
“7lima & sisipiric sako izi nomban enéreha

bipic-nanec tarawec.
“s Dicfac-nane jane boc sipiric-jopakicnere

3aneuc-nane bocjaha wahahuc domakac.

4 «2aneuc-nane i tatara tamiric

zuzuhuc jaha wahahuc domaocmu héacne.
o Ehame Wofun e sambankonec fime wahame honezejec.
st Hae sako-nanere otafac wiac fua-jare-farewec

i honera zape-nane 3aicnukac.

s24“Manganko rasi enarehuc jumbinzi

no wipe igucne nu japec enarembin.
3 Jane juju-nane sipirickeninte

nombanko behecnupie hupe gana wicke-narembir).
54 Eme opéazi gaurucnhume mupo:

‘Jei, no omaezo ekopac,’ .

55«0 Wofup, no nombarn fahénnao nehuc

3anege riwaseckepo.
¢ No zipuc mupe marac fanan-nane manamen:

‘Go baficnucmura wira wawasic-nanere hazec rdezemec!’
57 No riwasecgupo 3oarn ira maicnuhuc 3inuc nazamen:

‘Go mi hawicguoc!’

se 4O Wofup, goki dapnane dopeckehuc
juju-nane bafiriemen.
59O Wofun, ro waha ate enarekicne i go honemen,
irec gokizia dapnane mutarac.
® Rasi enarehuc dan manasu biric embin,
a okac babazu gie bambin i go hone-faremen wéc.

1“0 Wofun, rasi enarehuc dan sasawa manasu biric era
musoripnumbin i go manamen.
*2 Erj rasifac-nane jane 3o0an 3ora micbipic-jeniczi
nore dan muengopien & wiac manasu biric eengopien i mamac
manamen.
82 Go honec-jopac: Jane waha neengopienko
me fahare domaengopienko
ine zoran gae henareengopien.

8“0 Wofun, mejeniczi wiac ebac embin
irec sacko okacne batikie-jarezemec.

% Goki magjenic mutuc batec
sawecgezi fai-jenicko fezejec.

O Wofun, go kimbenko ga japec ejareku
sambangere rurumanko basirowec-jopazemec!”

Ziontao babatin fua tarawec
4 Opon, golzi wenipguc era jontawewec?

Gol qaqacne izi weninuc era hetikieme moc ewec?
Qana furi séko i hata sosohoc sac hesiepie nerakac!

2Zionte nokafac 3ane binehec,
golzi sawa furi babacjopane,
jei, japere manapie afezi kuzi bakicne
& ku3i bapa ere meqarer) irec sac engopien i!

*Kate gato jane motecfac-jenic mon gumec-jopaengopien,
nicfac-nane janere ota eki ine kateo
gera jaup tamiric juekac e igucne.

‘Qie janpe opare hamopie
namen-jeniczi gapi-jenicko bohotaekac,
a naru motec jane nanare mu huacbuc epie
moczi moc jare gumec mi eekac.

*Marac jaha nana wiac anacnehec najumbienzi
hae 3onao juhuc hamo sipiric eengopien,
& qoruc furi sdko rumacke-jarekicne
jane jawa faio foengopien.

¢ Dicfac-nane janere ota e kinticnezi
Sodom haere hehesic jauruwec.
Hae i piczi ima gie moc mi bahapie
ututun basirowekicne.

'Zion fekicnefac-ticne jane sinoure sac jauruhuc
qaqac taepne era susure sac wac sirickehuc
qaqacne jamban embin;
sahac-jegic ine haropan babéaron irec sac jauruhuc
babéaron jamban ewec,

a sahac hawari-jepic ine qana kenkenne furi sako inucne.

® 34ne mai-jenic i masic hawari jauruhuc
gapéare-jambankewec
irec gacnezi hae zonao mocwac mi 3anitac-jopambin;
sahac-jeniczi muzuckera siec-jenicko bohotahuc
3oc¢ inucne kerepkewec.

? 3ikare nana ehuc qennea hamombin irec 3aic i afecne,
a nanare hamohuc zaic manaku hamo sipiric embin
izi ine wiac pemacne jamban.

. 4:9

4:10 MUKUC GAE

¢ Nicfac-nane japgere sisipiric damepko pokac buuruchec
jane naru motecfac-jenic kuzio rikec-jopapie
nana-jenic embin.

""*Wofun e aaricko gie sdko baocte manawec,
ehuc kimben-ticnere zocbarun honkewec;
e Ziopko 30c rugeme 3awec,
ehuc haere hobetenne 3asepkewec.

‘2 Rasi soma bapa jane Jerusalem hae irec motac
fotacnera razinipmu,
dan i marente nicwofun mecne
a maren sako maren irec necjucfacne jane mecne
mi mana 3akiembin.

*Wiac hahawicne fua-jarewec
i porofetefac-jenic janere saqocnere era
a taha bapafac-jenic janere hehesicte era fuawec;
jane hacne hae irec mannao
nic tinne janpere soc honkembinp.

‘4 Jane nic tintun inucne hae 3onao
gac qasoric ehuc jumbin,
ehame nagqi-jenicko soc bohotawecte
piczi ba bauac sacne mi embin.

s Jape honec-jopara 3iguc mumbin:
“Wisenin, wawananheczi warengopien!
Wisenin, wisenin me! Ba bduac moc mi ejarenin!”
Inuc ejarepie jane nic wiwisene & hahata jujune embipn,
ehame nicne nicne janere pondenko dan zinuc fuawec:
“Jane nanacnehec moc mi junzepien.”

‘*Wofun e jahac batatiec-jopawec,
erda mocwac honec-jopaocte mi ecnewec;
taha bapa jane mi sasec-jopakicne,
& nic kacqgene jane uruc jaun mi ejarekicne.

'”Nane babaficte mangag zane fihuc jaha juhapene -
3ane-naneczi betankewec.
Nane 3ane fifi-nanecko domahuc
nicguru moc¢ janere zane fimben,
jane ine babafic-naponere sac mi embin.

'*Kikeo kikeo enarekicnere hae zona-nanecko
wemocko sacne rac warec enzapen;
hamoc damen-nanec bembenkewec,
juju damen-nanec qosackewec,
hamoc damen-nanec maickewec hacne.

9 Japec-napombin jane tucwipe samban rurumannao sdoekac
irec sac jaurumbin,
jane tikio napo japec embin
a4 maren sawao ruc banarembin.

2 Wofunzi wokeman ruacnewec, juju-nanecte fosin hacne,
e nomban-jegicko hume rombin,
nanac ine ere 3inuc ‘manamben, »
“Nanac ere mumucko npicne gicne janere nondenko junzepenen.”

210 Edomte ota, go zeri ehuc bubian manac,
Uzi maren irec rune go.
Gorao wain ragac fa fisiocmu wac,
eme i naku mansifuc egareme naqige hetarara
biuctac jucmu. :

220 Zionte ota, gore kintofa i batarakicne,
Wofunzi mume kapacwaruo mocwac mi bacgu ranigmu,
Edomte oté& gore hehesicte okacne
ine bazu-gareocmu,
ehuc bahacge bataninkeocmu.

Wofun e busaqoc mana-jareocte numucnembir

5 O Wofun, go fai-nanecko wiac fewec irec manasuc,
go zane fitec wareme
mimi gaga enarekicne i honec!

2 Merafac-nanec i nic furune janere meo raekicne
a fic hae-nanec i nic jabane jane rauckembin.

*Nane mamac tamirie,
beka masin emben jungopenen,
nengocfac-nanec jane hozec inucne.

“Opa naengopenen i monenzi furine baengopenen
a 3zoc wiac-nanec i wac furinehec.

® Jawe-nanecko tagi foha napo japec eengopien,
eme nane docke betan ehuc nemanazo mupene
mi mana-nareengopien.

®Nane nana bafuanante Aigita a Asiria pic
dape-jarehuc me sicne-jaremben.

" Mamacfac-nanec jane saqocne bard omaembin,
nane ine kintofa-jenic asickehuc juengopenen.

¢ Kinan gqagazi nicbombon enareenpgopien
eha moczi moc janere meonec batarac-napoocmu i mi fokac.

*Nage tuhu marepko 3ika fuara fokacte
juju-nanec gikinnezo ehuc
nana-nanec bafuara roepgopenen.

1*Eme nanare hamo saqorehuc
sahac-naneczi docke betan efareekac.

" Rasi jane Zionko nokac basagorec-jopambin

erd Juda hae nerakac irec naru 3enon jage wac mamac.

2 Fekicne jane rocjopahuc bituac-jopambin
& kacqene jane ro waha ate ejarembin.

*icmotec jane ejarepie
jacgon baban3zan gie baengopien
a4 motec jane ine 3oc hapohapie fafac-jopaekac.

“Micne jage hae 3onao tumannera
nene i behembin
a nicmotec jane wongan mocwac mi qaengopien.

s Mapnanecte zeri bubian i omaewec
a4 gae wowo-napeczi rirehame
ki mamakuczi fuawec.

'*Eridu i qizec-naneckonec hockeréa wahawec;
jei, nane saqore-faremben i!

' Manhuc fua-nérewec a 3ane-nanec hapozo ewec
i wiac keczinucte:

8 Zion tikizi ninin siareren fokac
a kate gato jane ira sicne fotac eepgopien.

*Wofun, go ine gurin bapa gie bahuc jucmu sanan,
a eri nenege i pic ganpne ganne pesananke-jareocmu.

22 Ehame wemocte nanere nikecgu sanagkekac,
era wemocte damen zora behec-napozo mukomec?

21 O Wofun, go gahacnao barisiec-napoc me!
Eme risiepene juju damen-nanec marac fowec
i heqare-narec.

22Me go jambomac behec-napo sanapkemen?
Me kimbengezi fai-nangecko boc fofeocte mukic me?

